
	Түмэн өлзийн цог учрал бүрдсэн

	Түгээмэл баярын энэ сайхан өдөр

	Их Хятадын ард түмэн

	Хөвчин их Хятад улсаа

	Мөнх оршихын бэлэг болгоно.

	Ард түмний аж амьдрал

	Арвидаж сайжрахын бэлэг болгоно.

	Ар газрын хүний суух

	Дотор газрын сайн нөхдөдөө

	Элсэн говьдоо замыг тавьж,

	Цагаан хэрмийн хаалтыг нээж

	Агуу цаг хүрээд ирлээ.

	Алтан дэлхийд цуурайтахыг ерөөж

	Монгол үндэсний найрын хөгжим

	Морин эрдэнийн хуурыг бэлэглэнэ.

	Монгол орны хуур хүнгэнэж

	Хятад газрын шанз жингэнэж,

	Харилцан хөг аялгуу нийцэж,

	Цэнгэлийн далай бялхах болтугай!

	Зовлонгийн нулимс гоожихоо зогсож,

	Инээх баяр дэлгэрэх болтугай!

	Энгэрийн нулимс эгшин хатаж,

	Магнайн үрчлээ тэнийх болтугай!

	Элдвийн аюул тонилон арилж

	Энх жаргал мандах болтугай!

	Жаргалт ийм амьдралыг зохиох

	Жишээ бидэнд бэлхэн байна.

	Улаан Кремлийн сайхан туяанд

	Урдах зам маань тодорхой байна.

	Зөв сайхан журамт нийгмийг

	Зөвлөлт улс байгуулж өглөө.

	Ард түмний гэгээн ирээдүйг

	Алдарт большевикууд зааж өглөө.

	Оросын баатар ард түмэн

	Онц гайхамшиг зоригийг гаргаж

	Орчлон дахины онолыг шинэчилж

	Огторгуйн хар мананг арилгаж,

	Шинэ ёсыг түгээж батлаад,

	Уужим тал монгол оронд

	Улс төрөө тогтоож байгуулаад

	Улмаар хөгжих үндсээ тавиад

	Амар жаргалыг эдэлж байхад

	Азийн алдарт Хятад оронд

	Ардын хувьсгал бадарч мандлаа,

	Догшин баатар болоод бослоо.

	Дайчин баатар болоод бослоо.

	Далайн долгио шиг давлан хөдөлж

	Дайсан хортноо даран сөнөөж

	Дархан чийрэг улсыг байгууллаа.

	Шунахай шүлсээ савируулаад

	Шидэх бөмбөгөөр сүрдүүлэвч.

	Балмад нислэгээр довтловч

	Араатан дайсны тэр санаа

	Орос, Хятад, Монгол, Солонгос

	Хар санаатныг хад тэврүүлж

	Хамаг олны найрамдлыг баталъя.

	Булгийн ус шиг ундран гарч

	Бууралгүй буянаа эдэлж

	Сааралгүй санаснаа бүтээж

	Осолдолгүй олсноо бататгаж

	Он онд олзоо нэмэгдүүлж

	Жил жилд жигдрэн мандахын

	Сайн ерөөлийг саатуулан дэвшүүлье.

